
MARKETING XIZMATI 
SAMARADORLIGINI 

BAHOLASHDA PEST TAHLIL 
USULINING AHAMIYATI VA 
QO‘LLASH IMKONIYATLARI

Boyjigitov Sanjarbek Komiljon o‘g‘li
SamISI, “Marketing” kafedrasi katta o‘qituvchisi

Annotatsiya: Ushbu maqolada marketing xizmati samaradorligini baholashda PEST tahlil usulining ahamiyati haqida 
muallif tomonidan fikr-mulohazalar keltirilgan. Marketing xizmati har qanday korxonaning kelgusidagi faoliyatini yuqori 
natijalari aks etttirish uchun asosiy yo‘l hisoblanadi. Zero, marketing bu ichki va tashqi omillar asosida rivoj topadi. 
Shuning uchun marketing xizmati samaradorligini baholashda PEST tahlil usulini qo‘llash imkoniyati korxona kuchli va 
zaif tomonlari hamda tashqi muhit omillarining korxona faoliyatiga ta’sirini aniqlashda foydalanadi. Muallif tomonidan 
PEST tahlil usulining don va donni qayta ishlovchi korxonalar faoliyati tahlil qilingan, korxona marketing xizmati samara-
dorligini oshirish bo‘yicha taklif va tavsiyalar ishlab chiqilgan.

Kalit so‘zlar: marketing, marketing xizmati, marketing faoliyati, PEST tahlil, samaradorlik.

Abstract: This article presents the opinion of the author about the importance of the PEST analysis method in evaluating 
the effectiveness of the marketing service. Marketing service is the main way to reflect the high results of the future activ-
ities of any enterprise. After all, marketing develops based on these internal and external factors. Therefore, the ability to 
use the PEST analysis method in evaluating the effectiveness of marketing services is used to determine the company’s 
strengths and weaknesses, as well as the impact of external environmental factors on the company’s activities. The 
author analyzed the activities of grain and grain processing enterprises using the PEST analysis method, developed 
suggestions and recommendations for increasing the efficiency of the enterprise’s marketing service.

Key words: marketing, marketing service, marketing activity, PEST analysis, efficiency.

Аннотация: В данной статье изложено мнение автора о важности метода PEST-анализа в оценке эффективности 
маркетинговой службы. Маркетинговая служба – основной способ отразить высокие результаты будущей деятель-
ности любого предприятия. Ведь маркетинг развивается на основе этих внутренних и внешних факторов. Поэтому 
возможность использовать метод PEST-анализа при оценке эффективности маркетинговых услуг используется 
для определения сильных и слабых сторон компании, а также влияния внешних факторов среды на деятельность 
компании. Автор проанализировал деятельность зерновых и зерноперерабатывающих предприятий с использо-
ванием метода PEST-анализа, разработал предложения и рекомендации по повышению эффективности марке-
тинговой службы предприятия.

Ключевые слова: маркетинг, маркетинговая служба, маркетинговая деятельность, PEST-анализ, эффективность.

K I R I S H
Zamon rivojlanishi, insonlar ongining kamol topishi oqibatida jamiyatda juda katta o‘zgarishlar sodir bo‘ladi. 

O‘zgarishlarni amalga oshirish uchun esa tadqiqotlar olib borishni taqozo etadi. Barcha sohalar kabi marke- 
tingni ham rivojlantirish, uning yangi sohalarini va imkoniyatlarini ochib berish uchun ham har bir korxona yoki 
tashkilot o‘z ravnaqi uchun tadiqoqtlarni olib borishadilar. 

Qolaversa, iste’molchilarning ehtiyojlarining noziklashib, individuallashib borishi korxona va tashkilotlar 
oldida marketing xizmatlarini to‘g‘ri yo‘lga qoyishi, uni yanda takomillashitirishi zaruriyatini aks etadi. Korx-
onaning marketing bilan bog‘liq faoliyati bu uning marketing xizmati bo‘limi tomonidan amalga oshiriladigan 
holatdir. Don va donni qayta ishlovchi korxonalar faoliyatining bozor tamoyillariga o‘tishi, ishlab chiqarish-
ning xususiylashtirilishi, iste’molchilar uchun kurashning kuchayishi natijasida ushbu sohada ham bir muncha 
o‘zgarish amalga oshirildi. 

Xususan, O‘zbekiston Respublikasi Prezidenti Sh. M. Mirziyoyevning 2022-yil 28-maydagi “G‘allani yetish-
tirish va sotishda bozor tamoyilini joriy etishning qo‘shimcha chora-tadbirlari to‘g‘risida”gi PQ–262-sonli qarori1, 
O‘zbekiston Respublikasi Vazirlar Mahkamasining 2019-yil 14-oktabrdagi “Don, un va non yetkazib berish 
tizimiga bozor mexanizmlarini to‘liq joriy etish chora-tadbirlari to‘g‘risida”gi 866-sonli qarorlari2 asosida don va 
donni qayta ishlovchi korxonalar faoliyatini xususiylashtirish, qolaversa, ularning faoliyatini erkin bozor narxlari 
asosida faoliyat olib borishini ta’minlash mexanizmlari ishlab chiqilib, korxonalar oldida o‘z iste’molchilari va 
potensial bozorlarini topishlari hamda mavjud bozorlar ustida yetarlicha ishlarini belgilab bermoqda. 

A D A B I Y O T L A R  S H A R H I
Korxona faoliyati takomillashtirish ayniqsa, marketing faoliyatini rivojlantirish bo‘yicha A. I. Kovalev, 

V. V. Voylenkolar o‘zlarining tadqiqotlari doirasida “korxonaning marketing xizmati bo‘limi marketing tadqiqotlari 
o‘tkazish orqali korxonaning bugungi kundagi holati va kelajakdagi imkoniyatlarini belgilab olish maqsadida 
aniq reja va dastur yaratish imkoniga ega bo‘ladi” degan xulosaga kelishgan [1].

Korxonada marketing xizmati bo‘limining taktik va strategik rejalastirish imkoniyatini yaratishda turli usullar 
va uslublardan foydalanish maqsadga muvofiqdir. Marketing xizmati bo‘limi faoliyatini takomillashtirishdan oldin 
uning qanchalik samarali faoliyat olib borayotganligi o‘rganilishi maqsadga muvofiq. Zero, marketing xizmati 
samaradorligini aniqlagandan keyin uning eng muhim jihatlari takomillashtirilib, korxona faoliyatida foydalanadi.

Bu borada F. Kotler, K. L. Kellerlar o‘zlarining izlanishlarida quyidagilarni aytadi: kompaniyaning marketing 
xizmati samaradorligi marketing yo‘nalishining besh komponenti bilan tavsiflanadi: mijozlarga yo‘naltirilganlik 
(iste’molchining ehtiyojlari va istaklarini qondirish), marketing integratsiyasi (marketing xizmati bo‘limining 
boshqa asosiy bo‘limlar bilan integratsiyasi), axborotning yetarliligi (bozorni o‘z vaqtida o‘rganishi), strategiya 
(marketing rejalari va strategiyalarini ishlab chiqilishi) va operatsion samaradorlik (marketing resurslaridan 
samarali va moslashuvchan foydalanish). Aksariyat firmalar korxona faoliyati “o‘rtacha” va “yaxshi” deb bahola-
nadi, bu kompaniya rahbariyati oldida marketing xizmati samaradorligini qanday yaxshilash haqida aniq tasav-
vurga ega ekanligini ko‘rsatadi [2].

Biz strategik marketing nazariyasining nufuzli ishlab chiquvchilari tomonidan taklif qilingan bir nechta 
konstruktiv ta’riflarni ko‘rsatishimiz mumkin. Shendel va Xetten buni “tashkilotni atrof-muhit bilan aniqlash va 
bog‘lash jarayoni, tanlangan maqsadlarni amalga oshirishdan va resurslarni taqsimlash orqali atrof-muhit bilan 
munosabatlarning istalgan holatiga erishishga intilishdan iborat bo‘lgan jarayon” deb hisoblashgan.

Ushbu strategik marketing vositasi bo‘lgan PEST tahlil usuli Garvard universiteti professori Frensis Agilar 
tomonidan 1967-yilda ishlab chiqilgan. Usul biznesga ta’sir qiluvchi tashqi sharoitlarni aniqlashga imkon beradi 
va ular kompaniyaning o‘z maqsadlariga erishishiga qanday to‘sqinlik qilishi yoki aksincha, korxona faoliyatini 
oshirishga hissa qo‘shishi mumkinligi haqida gap boradi. PEST tahlilidan foydalanib, kompaniya o‘z faoloiyatini 
3 yildan 10 yilgacha bo‘lgan muddatda rejalashtirish imkoniyati paydo bo‘ladi. Aslida, yangi holatlarni hisobga 
olish uchun prognoz har yili tuzatilishi kerak.

Korxonalarda marketing faoliyati bu korxona umumiy faoliyatining asosiy qismini tashkil qiladi. Zero, 
aynan, potensial bozor, maqsadli bozor, potensial iste’molchilarning ehtiyojlari kabi ko‘rsatkichlarni nazorat 
qilish, korxonaga ichki va tashqi muhit omillarining ta’siri o‘rganish asnosida marketing faoliyatining o‘ziga xos 
xususiyatlarini ko‘rishimiz mumkin. Bu esa korxonalarda marketing xizmati samaradorligini baholashda PEST 
tahlil usulining qo‘llanilishi bilan asoslanadi. Ayniqsa, erkin bozor xususiyatlariga o‘tgan don va don mahsu-
lotlarini qayta ishlovchi korxonalarda bu muhimroq jarayonni taqozo etadi. Ushbu usul asosiy tendensiyalarni 
baholash uchun yangi mahsulotni chiqarishda potensial bozorni o‘rganish uchun ishlatiladi, shuningdek, xavf 
va imkoniyatlarni aniqlashga imkon beradi.

T A H L I L  V A  N A T I J A L A R
Marketing tadqiqotlarini olib borish natijasida korxonaning yoki bozorning aniq iste’molchilarini aniqlash 

yoxud ularning xohish istaklari belgilab olinadi. Bunda korxona mahsulotlarining aniq iste’mol bozoriga yo‘nal-
tirilganligi namoyon bo‘ladi. Marketing iste’molchilarni jalb qilish jarayonida muvaffaqiyatiga erishish vositasi 
sifatida korxonalar faoliyatida muhim rol tutadi. Lekin, marketing xizmati samaradorligi ko‘pincha e’tibordan 
chetda qolmoqda. 

Marketingning ijtimoiy-iqtisodiy maqsadga muvofiqligi va samaradorligini baholash muammosi turli mam-
lakatlar iqtisodiyotidan tortib, kichik shakldagi xo‘jalik yurituvchi sub’yektlar faoliyatida alohida ahamiyat kasb 

1 O‘zbekiston Respublikasi Prezidenti Sh. M. Mirziyoyevning 2022-yil 28-maydagi “G‘allani yetishtirish va sotishda bozor tamoyilini joriy 
etishning qo‘shimcha chora-tadbirlari to‘g‘risida”gi PQ–262-sonli Qarori. https://www.lex.uz/uz/docs/–6038081 

2 O‘zbekiston Respublikasi Vazirlar Mahkamasining 2019-yil 14-oktabrdagi “Don, un va non yetkazib berish tizimiga bozor mexanizm-
larini to‘liq joriy etish chora-tadbirlari to‘g‘risida”gi 866-sonli Qarori

etmoqda. Korxonaning marketing faoliyati samaradorligini baholash bo‘yicha yagona yondashuvni ishlab 
chiqish juda qiyindir. Shuning uchun marketing faoliyati samaradorligini boshqarish va baholash bo‘yicha 
mavjud yondashuvlarni ishlab chiqish va umumlashtirish juda dolzarbdir. Shu o‘rinda korxonaning marketing 
xizmati samaradorligi va marketing faoliyati samaradorligini bir xil tushunchani aks ettiradi. Biz tadqiqotimiz 
davomida ham ushbu tushunchalar mohiyatini bir xil holda degan xulosaga kelgan holda foydalanamiz.

Marketing faoliyati samaradorligini baholash istiqboldagi marketing harakatlarini boshqaradi va korxonaga 
o‘z maqsadlariga erishishda yordam beradi. Shu o‘rinda bir savol tug‘iladi: “Marketing faoliyati yoki xizmati 
samaradorligini nega baholash kerak? va bu qanday omillar asosida amalga oshiriladi?” Korxonaning mar-
keting xizmati samaradorligini oshirishda

Marketing ham iqtisodiy ham ijtimoiy holatlarni qo‘llab-quvvatlashini hisobga olish maqsadga muvofiq. 
Marketingning nomoddiy foydalari – tovar haqida xabardorlikni oshirish va takomillashtirish; mahsulotning 
afzalliklari to‘g‘risida mijozlar va istiqbollarni o‘qitish; manfaatdor tomonlarning munosabatlarini mustahkam-
lash – uning moliyaviy ta’sirini o‘lchashni qiyin jarayonga aylantirishni oldini olish. Ideal holda, marketing sama-
radorligini o‘lchash kompaniyaning moliyaviy yilidan oldin sodir bo‘ladigan rejalashtirish va byudjetni rejalash-
tirishning mantiqiy davomi bo‘lishi kerak. Belgilangan maqsadlar ham o‘lchovli bo‘lishi, ham tashkilotdagi har 
qanday marketing rolida qo‘llanilishi kerak. Marketing xizmati samaradorligini o‘lchash va ushbu maqsadlarga 
muvofiqligini ta’minlash uchun kompaniyalar turli metodologiyalardan foydalanadilar.

Marketing faoliyati yoki xizmati samaradorligi ko‘rsatkichlari yoki asosiy ko‘rsatkichlar (KPI) nafaqat mar-
keting bo‘yicha mutaxassislar, balki marketing bilan shug‘ullanmaydigan menejerlar uchun ham foydalidir. 
Boshqaruv direktoridan tortib savdo bo‘yicha vitse-prezidentgacha yuqori menejment jamoasi marketing faoli-
yati va sarf-xarajatlar kompaniyaning pastki qismiga qanday ta’sir qilishini aniqlash uchun marketing KPI-lariga 
muhtoj. Bu, ayniqsa, kompaniyalar iqtisodiy tang holati, pasayish va parchalanish davrida marketing byudjetini 
kamaytirishga moyil bo‘lganligi sababli juda muhimdir.

Marketing xizmati samaradorligi bir vaqtning ichki omildan tashqari tashqi muhit omillari ta’siri doirasida 
o‘zgaradi yoki qandaydir miqdorda ijtimoiy-iqtisodiy imkoniyatlari dinamikasini hosil qiladi. Aynan shu bilan 
bog‘liq jarayonlarda tashqi muhitning ta’sir doirasini aniqlash va unga to‘g‘ri baho bera olish imkoniyati PEST 
tahlil asosida o‘rganib boriladi.

Korxonaning strategik marketingini boshqarishning muhim bosqichi korxonalar faoliyati uchun marketing 
muhitini tahlil qilish va diagnostika qilishdir. Ushbu jarayonning uslubiy asosini zamonaviy strategik tahlil tashkil 
etadi, uning maqsadi tashqi va ichki muhitning muhim elementlarini va tashkilotning muqobil strategiyalarini 
tizimli o‘rganishdir [3].

PEST tahlili “omillar – korxona” sxemasi bo‘yicha amalga oshiriladi. Natijalar matritsaga kiritiladi, bunda 
sub’yekt omillar, darajalar va shunga o‘xshash birliklarda ta’sir kuchi hisoblanadi. Har bir guruhdagi omillar 
to‘plami individual bo‘ladi. Bu korxonaning faoliyat sohasiga, mintaqaning xususiyatlariga va tahlil maqsad-
lariga bog‘liq [4].

Birinchi bosqichda uzoq muddatda kompaniya foydasiga ta’sir ko‘rsatishi mumkin bo‘lgan omillar ro‘yxati 
tuziladi. Don va don mahsulotlarini qayta ishlovchi korxonalar uchun PEST tahlil omillarini quyidagicha aytish 
mumkin:

■ Siyosiy omillar: Hukumatning istalgan darajasidagi saylovlarni o‘tkazishi; Siyosiy hokimiyat barqaror-
ligi; Don mahsulotlarini sotish va ayirboshlashdagi turli cheklovlar; Qonunchilikdagi o‘zgarishlar (soliq, 
mehnat, sanoatdagi ishlarni tartibga solish va boshqalar); Xom ashyoga qo‘yiladigan cheklovlar; Kor-
rupsiya darajasi, axborot erkinligi; Turli millatlararo tuzilmalarda davlat ishtiroki; Don va donni qayta 
ishlovchi korxonalarni huquqiy tartibga solish; Raqobatni davlat darajasida tartibga solish va xususiy-
lashtirish; Import cheklovlari hajmi.

■ Iqtisodiy omillar: YaIM dinamikasi, iqtisodiy o‘sish sur’ati; Inflyatsiya darajasi, davlat pul birligining 
barqarorligi; Qayta moliyalash stavkasi, asosiy valyutalarning kurslari; Ishsizlik darajasi, o‘rtacha ish 
haqi, aholining xarid qobiliyati; Soliq stavkalari; Energiya, xom ashyo va kommunikatsiya resurslarining 
narxi; Iqtisodiyotning ochiqlik darajasi.

■ Ijtimoiy omillar: Turmush darajasi, ta’lim, sog‘liqni saqlash tizimi; Import qilinadigan tovarlarga, 
mehnatga, dam olishga bo‘lgan munosabat; Dinga va boshqa e’tiqodlarga munosabat; Xizmat va mah-
sulot sifatiga qo‘yiladigan talablar; Media ta’sir; Migratsiya darajasi va demografik o‘sish; Aholining don 
va don mahsulotlariga bo‘lgan ehtiyojining munosabati.

■ Texnologik omillar: Sanoatdagi innovatsiyalar darajasi; Texnologiyani rivojlantirish; Ilm-fan yutuqlari; 
Sanoatni texnologik rivojlantirish sohasidagi qonun hujjatlari va standartlar; Don va donni qayta ishlash 
korxonalarida texnologiyalardan foydalanish darajasi; Don va donni qayta ishlash korxonalarida tex-
nologiyalarni kirita olish sharoitlari.

Yuqorida keltirilgan tashqi muhit omillarining korxona faoliyatiga ta’sir qiluvchi eng muhimlarini ajratib 
olamiz. Faoliyat natijalarini Samarqand viloyatidagi “Samarqand don mahsulotlari” AJ don va donni qayta ish-

lash korxonasi misolida bajaramiz. Mutaxassis sifatida omillarni aniqlab, ularning har birining ta’sir kuchini 
baholaymiz (1-jadval).

1-jadval: “Samarqand don mahsulotlari” AJ korxonasining PEST tahlili 
№ Omil tavsifi Omil ta’siri

1. Siyosiy omillar: 10
1.1. Don mahsulotlarini sotish va ayirboshlashdagi turli cheklovlar 3
1.2. Xom ashyoga qo‘yiladigan cheklovlar 3
1.3. Korrupsiya darajasi, axborot erkinligi 1
1.4. Don va donni qayta ishlovchi korxonalarni huquqiy tartibga solish 2
1.5. Raqobatni davlat darajasida tartibga solish va xususiylashtirish 1
2. Iqtisodiy omillar: 10
2.1. YaIM dinamikasi, iqtisodiy o‘sish sur’ati 2
2.2. Inflyatsiya darajasi, davlat pul birligining barqarorligi 1
2.3. Qayta moliyalash stavkasi, asosiy valyutalarning kurslari 1
2.4. Ishsizlik darajasi, o‘rtacha ish haqi, aholining xarid qobiliyati 3
2.5. Energiya, xom ashyo va kommunikatsiya resurslarining narxi 3
3. Ijtimoiy omillar: 10
3.1. Turmush darajasi, ta’lim, sog‘liqni saqlash tizimi 1
3.2. Import qilinadigan tovarlarga, mehnatga, dam olishga bo‘lgan munosabat 2
3.3. Migratsiya darajasi va demografik o‘sish 3
3.4. Media ta’sir 2
3.5. Aholining don va don mahsulotlariga bo‘lgan ehtiyojining munosabati. 2
4. Texnologik omillar: 10
4.1. Sanoatdagi innovatsiyalar darajasi 3
4.2. Texnologiyani rivojlantirish 2
4.3. Ilm-fan yutuqlari 1
4.4. Sanoatni texnologik rivojlantirish sohasidagi qonun hujjatlari va standartlar 2
4.5. Don va donni qayta ishlash korxonalarida texnologiyalardan foydalanish darajasi 2

Jami 40

1-jadval ma’lumotlaridan foydalangan holda omillarning o‘zgarishi ehtimolini baholashimiz kerak. O‘lchov 
birligi 1 dan 5 ballgacha beriladi. Baholash uchun ushbu faoliyat bilan shug‘illanuvchi marketing mutaxassis-
laridan muayyan tajribaga ega bo‘lgan bir nechta mutaxassislarni jalb qilish asosida expert baholari berildi. 
Ekspert baholash natijalari MS EXCEL dasturi yordamida qayta ishlov berildi (2-jadval).

2-jadval: PEST tahlil natijasida ta’sir qiladigan omillarning haqiqiy ahamiyati [5]

№ Omil tavsifi Omil 
ta’siri

Ekspertlar bahosi O‘rtacha 
baho

Bahoning 
vazni1 2 3 4 5

1. Siyosiy omillar: 10

1.1. Don mahsulotlarini sotish va ayirboshlashdagi turli 
cheklovlar 3 5 5 5 4 4 4,6 0,3

1.2. Xom ashyoga qo‘yiladigan cheklovlar 3 4 4 5 5 5 4,6 0,3
1.3. Korrupsiya darajasi, axborot erkinligi 1 3 3 3 3 3 3 0,1

1.4. Don va donni qayta ishlovchi korxonalarni huquqiy 
tartibga solish 2 4 3 4 4 3 3,6 0,2

1.5. Raqobatni davlat darajasida tartibga solish va 
xususiylashtirish 1 3 3 2 3 3 2,8 0,1

2. Iqtisodiy omillar: 10
2.1. YaIM dinamikasi, iqtisodiy o‘sish sur’ati 2 4 4 3 4 4 3,8 0,2
2.2. Inflyatsiya darajasi, davlat pul birligining barqarorligi 1 4 3 3 4 4 3,6 0,1

2.3. Qayta moliyalash stavkasi, asosiy valyutalarning 
kurslari 1 3 3 3 4 3 3,2 0,1

2.4. Ishsizlik darajasi, o‘rtacha ish haqi, aholining xarid 
qobiliyati 3 5 4 5 5 5 4,8 0,4

2.5. Energiya, xom ashyo va kommunikatsiya 
resurslarining narxi 3 5 5 5 5 5 5 0,4

3. Ijtimoiy omillar: 10
3.1. Turmush darajasi, ta’lim, sog‘liqni saqlash tizimi 1 3 3 4 3 4 3,4 0,1

3.2. Import qilinadigan tovarlarga, mehnatga, dam 
olishga bo‘lgan munosabat 2 4 4 3 3 3 3,4 0,2

3.3. Migratsiya darajasi va demografik o‘sish 3 5 5 5 5 5 5 0,4
3.4. Media ta’sir 2 4 3 3 4 4 3,6 0,2

3.5. Aholining don va don mahsulotlariga bo‘lgan 
ehtiyojining munosabati. 2 4 3 3 4 4 3,6 0,2

4. Texnologik omillar: 10
4.1. Sanoatdagi innovatsiyalar darajasi 3 5 5 4 5 5 4,8 0,4
4.2. Texnologiyani rivojlantirish 2 3 4 4 4 4 3,8 0,2
4.3. Ilm-fan yutuqlari 1 3 4 3 3 4 3,4 0,1

4.4. Sanoatni texnologik rivojlantirish sohasidagi qonun 
hujjatlari va standartlar 2 4 4 4 3 4 3,8 0,2

4.5. Don va donni qayta ishlash korxonalarida 
texnologiyalardan foydalanish darajasi 2 4 4 3 4 4 3,8 0,2

JAMI: 40

Baholarning o‘rtacha arifmetik qiymati SRZNACh funksiyasi yordamida hisoblab chiqilgan. Shundan so‘ng, 
2-jadval ma’lumotlari asosida har bir omilning haqiqiy ahamiyatini baholashimiz kerak. Bu holat pirovardida 
korxona uchun qolaversa, marketing xizmatini ko‘rsatish davrida u yoki bu omillarga qanchalik e’tibor berish va 
nazorat qilish kerakligini aniqlash imkonini beradi.

Baholashning vazni bo‘yicha hisoblangan ball qanchalik baland bo‘lsa, bu omilni zararsizlantirishga ko‘proq 
e’tibor qaratish lozim. Keyingi bosqich hisob-kitoblarni matritsa shakliga keltirishdir. Omillarni kamayish tartibida 
joylashtirish lozim (3-jadval).

3-jadval: “Samarqand don mahsulotlari” AJ ga ta’sir qiluvchi tashqi omillar baholash vazni bo‘yicha ketma-ketligi
Siyosiy omillar Iqtisodiy omillar

Don mahsulotlarini sotish va ayirboshlashdagi 
turli cheklovlar 0,3 Energiya, xom ashyo va kommunikatsiya 

resurslarining narxi 0,4

Xom ashyoga qo‘yiladigan cheklovlar 0,3 Ishsizlik darajasi, o‘rtacha ish haqi, aholining xarid 
qobiliyati 0,4

Don va donni qayta ishlovchi korxonalarni 
huquqiy tartibga solish 0,2 YaIM dinamikasi, iqtisodiy o‘sish sur’ati 0,2

Korrupsiya darajasi, axborot erkinligi 0,1 Inflyatsiya darajasi, davlat pul birligining 
barqarorligi 0,1

Raqobatni davlat darajasida tartibga solish va 
xususiylashtirish 0,1 Qayta moliyalash stavkasi, asosiy valyutalarning 

kurslari 0,1

Ijtimoiy omillar Texnologik omillar
Migratsiya darajasi va demografik o‘sish 0,4 Sanoatdagi innovatsiyalar darajasi 0,4
Aholining don va don mahsulotlariga bo‘lgan 
ehtiyojining munosabati 0,2 Don va donni qayta ishlash korxonalarida 

texnologiyalardan foydalanish darajasi 0,2

Media ta’sir 0,2 Sanoatni texnologik rivojlantirish sohasidagi 
qonun hujjatlari va standartlar 0,2

Import qilinadigan tovarlarga, mehnatga, dam 
olishga bo‘lgan munosabat 0,2 Texnologiyani rivojlantirish 0,2

Turmush darajasi, ta’lim, sog‘liqni saqlash tizimi 0,1 Ilm-fan yutuqlari 0,1

3-jadval ma’lumotlarini tahlil qilgan holda “Samarqand don mahsulotlari” AJ korxonasining marketing 
strategiyalarini ishlab chiqish maqsadga muvofiq bo‘ladi. Tadqiqot natijasida korxona faoliyatiga ta’sir qiluvchi 
omillarning haqiqiy ahamiyatini inobatga olgan holda korxonaning tashqi muhit omillariga ta’sirini yumshatish 
uchun marketing strategiyasi ishlab chiqilishi korxona marketing bo‘limi xizmati samaradorligini oshirishga 
imkon beradi. Hamda ushbu marketing strategiyasi orqali korxona tashqi muhit omillarini hisobga olgan holda 
rivojlanish imkoniyatlariga ega bo‘ladi. 

X U L O S A  V A  T A K L I F L A R
Tadqiqot natijasida muallif tomonidan olib borilgan va qayta hisoblangan PEST tahlil natijasi asosida korxo-

naning marketing strategiyasi ishlab chiqish taklif etildi (4-jadval).
Bosh strategiya: Iste’molchilarga raqobatchilarnikiga qaraganda yuqori sifatli sanoat mahsulotlarini taqdim 

etish yo‘li bilan bozorda mustahkam o‘rin egallash.

4-jadval: “Samarqand don mahsulotlari” AJ ning PEST tahlil natijalari asosida marketing strategiyasi [6]

1. Siyosiy omillarni yumshatish strategiyasi 2. Iqtisodiy omillarni barqarorlashtirish strategiyasi

1.1.
xom ashyoga qo‘yiladigan cheklovlarni 
hisobga olgan holda urug‘lik g‘alla miqdorini 
optimallashtirish;

2.1. energiya, xom ashyo va kommunikatsiya 
resurslarining narxini barqarorlashtirish;

1.2. urug‘lik g‘alla yetishtirish va qayta ishlash tizimini 
takomillashtirish; 2.2. aholining xarid qobiliyatida don va un mahsulotlari 

hajmini hisobga olish;

1.3.
don va donni qayta ishlovchi korxonalarni huquqiy 
tartibga solish mexanizmlarini ishlab chiqish, 
javobgarlikni oshirish.

2.3. YaIM dinamikasi, iqtisodiy o‘sish sur’atlarining 
sanoat korxonalariga ta’sirini aniqlash.

3. Ijtimoiy omillar differensiatsiyasi strategiyasi 4. Texnologik omillarning konsentrik diversifikasiya 
strategiyasi

3.1. Migratsiya darajasi va demografik o‘sishning 
differensiatsiya qilish yoki guruhlarga bo‘lish; 4.1. Sanoatdagi innovatsiyalarning korxona faoliyatiga 

konsentratsiyasi;

3.2. Aholining don va don mahsulotlariga bo‘lgan 
ehtiyojining tabaqalanishi. 4.2. Don va donni qayta ishlash korxonalarida 

texnologiyalardan foydalanishni o‘zgartirib borish.

4-jadval ma’lumotlari asosida korxonaning rivojlanish strategiyalari ishlab chiqildi. Ushbu ishlab chiqilgan 
strategiyalar korxona tashqi muhit omillarining eng muhimlarini korxonaga ta’sirini yumshatish uchun ishlab 
chiqildi. Strategiyalardan foydalanish korxona marketing xizmatini yengillatishda muhim ahamiyat kasb etadi. 
Qolaversa, strategiyalardan oqilona foydalanish korxona marketing xizmati samaradorligini oshirish mumkin-
ligini anglatadi. 

